
Juno zundak Jupiterren argazki berriak bidali ditu. NASAk edonoren eskura jarri 
ditu, nahi bezala erabili eta eraldatzeko. Emaitza interesgarriak atera dira hor-
tik; esaterako, Gervasio Robles-ek egindako hau: Jupiterren hego-poloaren ikus-
pegia da, planetaren inguruan hiru hegalditan egindako argazkiekin osatua.•

Jupiterren hego-poloa argitaraDNA datuak gordetzeko 
aproposa dela frogatu 
dute, film bat DNA 
bihurtuta
Lumière anaien L’arrivée d’un train à La Ciotat 
�lma (1895) DNA bihurtu dute Columbia 
Unibertsitatean. Horretarako, kode bitarrean  
0 eta 1en bidez adierazitako informazioa 
DNAren base nitrogenatuetara (A, C, G, T) 
itzultzen duen algoritmo bat sortu dute. 

Filmaren kode bitarra kode genetikora 
itzuli dute, hura sintetizatzera laborategi ba-
tera bidali (Twist Bioscience, San Frantzisko, 
Kalifornia), han DNA bihurtu, eta gero berriz 
atzera Columbian jaso, eta deskodetuta, �l-
ma ikustea lortu dute, batere akatsik gabe.

Lehen ere, egin dira antzeko probak, baina 
akatsak ematen zituzten eta mugatuak  
ziren. Science aldizkarian azaldu dutenez, 
ordea, haiek garatutako metodoa erabat �-
dagarria da eta orain artekoek baino infor-
mazio gehiago gordetzeko aukera ematen 
du. Prozesua garestia dela aitortu duten 
arren, denborarekin merketu eta eskuraga-
rria izango dela espero dute.•

http://aldizkaria.elhuyar.eus/albisteak/jupiterren-orbitan-da-juno-zunda/
http://www.missionjuno.swri.edu/junocam
http://www.missionjuno.swri.edu/junocam
http://science.sciencemag.org/content/355/6328/950



